
Rugova kontraté me
véllai;

Shénim: Ky botim éshté prodhuar me pérkrahjen e Bashkimit Evropian. Pérmbaijtja e kétij botimi éshté pérgjegjési e Organizatés Cohu dhe né asnjé ményré nuk
mund té konsiderohet si géndrim i Bashkimit Evropian ose BIRN-it dhe AGK-sé.

Rugova kontraté
me véllain e t1]

Kryetari i Komunés sé Istogut, Haki Rugova, akuzohet pér
veprén penale konflikt i interesit pasi né vitin 2014, komuna
i kishte dhéné tender kompanisé sé véllait té tij né vlereé prej
gati 300 mijé eurove, kurse kontratén e kishte nénshkruar
veté Rugova. Aktakuza né kété rast éshté konfirmuar ani pse
Rugova ishte deklaruar i pafajshém dhe gjykimi pritet té
vazhdojé né Gjykatén Themelore né Pejé

Besa Kalaja

aki Rugova éshté njé prej figurave gendrore té
HLidhjes Demokratike té Kosovés (LDK) dhe

kryetar i Komunés sé Istogut qé prej vitit 2010.
Zgjedhja e tij si kryetar i Komunés sé Istogut i dha hov
jetés sé tij politike. Rugova para kétij viti ishte anétar i
kétij subjekti politik né nivel lokal té cilin pakkush e nji-
hte né qendér, ani pse ishte kushériiafért i themeluesit té
LDK-sé Ibrahim Rugovés. Sot té gjitha vendimet né parti
merren edhe me bekimin e tij, e ai éshté edhe nénkryetar
i saj. Thuhet se ai mori fuqi pasi pér nénté vjet arriti ta
mbajé njérin prej bastioneve té fundit té subjektit politik,
Komunén e Istogut, té cilén qé prej pas luftés e udhéheq
LDK-ja. Né zgjedhjet e fundit komunale Rugova gati e
humbi komunén duke shkuar madje edhe né balotazh,
dhe e mundi kundérkandidatin e tij, Gani Dreshajn e
Aleancés pér Ardhmériné e Kosovés (AAK) me vetém
14 vota dallim.

Rugova me profesion éshté inxhinier i elektroteknikeés.
Para viteve té néntédhjeta kishte punuar mésimdhénés, si
dhe né Fabrikén e Amortizatoréve né Prishtiné. Prej vitit
1990 deri mé 1999 ai kishte njé biznes privat.

Rugova né vazhdimési éshté akuzuar nga opozita né
Komunén e Istogut se né punét publike qé béheshin me
paraté e buxhetit né disa raste e favorizonte biznesin e
véllait té tij “Ma Con” sh.p.k. Hetime nga prokuroria
pér pretendimet e opozités dhe mediave pati vetém né

rastin e tenderit té cilin komuna né vitin 2014 i kishte
dhéné kompanisé “Ma Con” sh.p.k. dhe qé kapte shifren
e gati 300 mijé eurove, pér ndértimin e kanalizimit pér
fshatrat Cérrcé dhe Lubozhdé. Aktakuza né kété rast
erdhi pas kallézimit penal, té cilin e kishte paraqitur Ag-
jencia Kundér Korrupsionit. Kjo ishte béré pasi pér rastin
kishin raportuar BIRN dhe Internews Kosova.

Veté Rugova né Agjenciné Kundér Korrupsionit kishte
deklaruar se kishte aksione né kété kompani deri né vi-
tin 2013 kur hoqi doré prej tyre. Emisioni Drejtésia né
Kosové, kishte gjetur né formularét e deklarimit té pas-
urisé, té paraqitura né Agjenciné Kundér Korrupsionit, qé
Rugova kishte deklaruar aksione né kété kompani deri né
vitin 2016. Rugova né njé intervisté dhéné kétij emisioni
pretendonte se aksionet ishin deklaruar gabim. Mirépo né
kompani punon ende gruaja e tij dhe veté véllaii Rugovés
né njé emision té Drejtésia né Kosové né njé ményre e
kishte pranuar se kryetari Rugova éshté ende pjesé e késaj
kompanie. Aktakuza u finalizua né vitin 2018, ndérsa siv-
jet ajo éshté konfirmuar nga té dy shkallét — nga Gjyka-
ta Themelore né Pejé dhe nga Gjykata e Apelit. Rugova
akuzohet se ka kryer veprén penale konflikt interesi nga
neni 424 i Kodit Penal té Kosovés (Kapitulli XXXIV). Né
seancat pér konfirmimin e aktakuzés Haki Rugova éshté
deklaruar i pafajshém. Ende nuk éshté caktuar seanca
pér fillimin e shqyrtimit kryesor né kété rast.

Aktakuza qé Rugovén e ngarkon
pér konflikt interesi

Sipas aktakuzés qé éshté konfirmuar, Haki Rugova aku-
zohet se né cilésiné e kryetarit té komunés kishte nénsh-
kruar kontraté me kompaniné e véllait té tij.

NEé dispozitivin e késaj aktakuze thuhet se Haki Rugova
akuzohet se duke vepruar si kryetar i Komunés sé Istogut,
mé 1 gusht 2014, ka nénshkruar kontraté me kompaniné
“Ma-Con” sh.p.k. pér ndértimin e kanalizimit pér fsha-
trat Cérrcé dhe Lubozhdg. Sipas aktakuzés, né momentin
e lidhjes sé kontratés pér kryerjen e punéve ndértimore
ndérmjet Komunés sé Istogut dhe kompanisé “Ma-Con”
sh.p.k. drejtor i firmés ka qené Gani Rugova dhe ¢gmimi
i kontratés ka qené 289.119.85 euro. Né kété ményré,
i akuzuari Rugova i ka mundésuar véllait té tij, Gani
Rugovés, interes financiar. Andaj, ai akuzohet se ka kry-
er veprén penale té konfliktit té interesit nga neni 424 i
KPRK-sé (Kapitulli XXXIV).

Kjo gjendje faktike, sipas aktakuzés, vértetohet nga
mbrojtja e té akuzuarit, nga deklaratat e déshmitaréve,
pastaj nga provat materiale e sidomos nga kontrata e lid-
hur pér ndértimin e kanalizimit né fshatin Cérrcé-Lubo-
zhdé té cilén e ka nénshkruar i akuzuari Haki Rugova
dhe véllai i tij Gani Rugova si pérfagésues i ndérmarrjes
“Ma Con”.

Iakuzuari Haki Rugova né mbrojtjen e tij ka deklaruar
se té gjitha procedurat lidhur mé kontratén i ka zhvilluar
Zyra e Prokurimit e Komunés sé istogut. Ai ka théné se
pér projektin éshté shpallur konkurs publik, jané zhvil-
luar procedurat si né té gjitha rastet e tjera, dhe komi-
sioni pér vlerésim ka béré pérzgjedhjen. Sipas tij, pasi
éshté béré pérzgjedhja, ka gené edhe afati i ankesave té
paléve té pakénaqura dhe me sa i kujtohet atij né kété
rast nuk ka pasur asnjé ankesé. Pas késaj éshté lidhur
kontrata né mes té komunés dhe kompanisé fituese. Né
aktakuzé Rugova e pranon se e ka nénshkruar kontratén
me kompaniné e véllait té tij, por nuk mendon qé me
kété ka shkaktuar veprén penale, konflikt interesi. Ai né
aktakuzé thoté se e ka nénshkruar até pasi géllimi i tij ka
gené qé té shoh rrjedhén e punimeve. Rugova ka théné se
né vitin 2014, nuk ka gené pronar dhe as bashképronar i
kompanisé Ma Con, pér faktin se aksionet qé i ka pasur
né kété kompani ia ka dhuruar véllait té tij. Rugova ka
théné se nuk ka marré pjesé né vendimmarrje — kété puné
e ka béré Zyra e Prokurimit dhe ka shkuar si proceduré
e réndomté standarde dhe e bazuar né ligj. Ai ka théné se
punimét pér ndértimin e kanalizimit jané kryer brenda
afatit.




Rugova nuk e pranon fajésiné

NEé seancat pér konfirmimin e aktakuzés Haki Rugova
dhe mbrojtési i tij, avokati Besnik Berisha, i kané para-
qitur pretendimet e tyre qé¢ Rugova nuk éshté fajtor pér
veprén penale me té cilén akuzohet.

NEé seancén e janarit té kétij viti, pas leximit té aktakuzés
nga prokurori i rastit Agron Matjani, sipas monitoruesit
té Organizatés Cohu! Artan Sufajt, Rugova deklaroi se
nuk e ndien vetén fajtor pér akuzén me té cilén ngarkohet
nga Prokuroria Themelore né Gjakové.

Prokurori Matjani né seancé deklaroi se mbetet prané
kualifikimit juridik té veprés penale dhe aktakuzés sé
ngritur ndaj Rugovés, duke théné se té gjitha provat e
propozuara do té déshmojné fajésiné e té akuzuarit.

Mbrojtésiité akuzuarit,avokati Besnik Berisha, né kété
seancé pati deklaruar se do té ushtrojé kérkesé pér hedh-
jen poshté té aktakuzés dhe kundérshtimin e provave, me
¢’rast njé gjé té tillé e ka pérkrahur edhe i mbrojturi i tij.

Pasi qé i akuzuari nuk e pranoi fajésiné, gjykatési Sylé
Lokaj i ka ftuar até dhe mbrojtésin e tij, qé né afat prej
30 ditésh té parashtrojné kérkesén pér hedhje poshté té
aktakuzés dhe kundérshtimin e provave dhe sipas tij,
me aktvendim té vecanté do té vendosé eventualisht pér
shqyrtimin e dyté.

Né kété seancé, mori pjesé edhe pérfagésuesi i
Komunés sé Istogut, Adem Avdijaj, i cili ka théné se nuk
i bashkéngjitet ndjekjes penale, pasi nuk ka dém qé i éshté
shkaktuar kétij institucioni.

Edhe né seancén e marsit Rugova sé bashku me avoka-
tin e tij e kundérshtuan aktakuzén.

Avokati Berisha ndér té tjera kishte théné se Proku-
roria Themelore e Gjakovés ende nuk ka mésuar té béjé
dallimin mes kontratés pér furnizim dhe kontratés pér
puné, duke shtuar se “duhet njé njohuri e thjeshté e té
lexuarit pér té kuptuar se kontrata e lidhur mes Komunés
sé Istogut dhe kompanisé “Ma-Con” nuk éshté kontraté
pér furnizim, as kontraté pér shérbim, por éshté kontraté
pune, si¢ éshté titulluar né preambulén e saj”.

Sipas tij, kjo kategori e késaj kontraté e bén nénsh-
krimin e kryetarit té Istogut té panevojshém, duke shtu-
ar:“Prandaj pretendimi i Prokurorisé se z. Rugova, me
nénshkrimin e tij ka vendosur lidhur me vlershmériné e
kontratés né mes Komunés dhe kompanisé “Ma-Con”,
éshté térésisht i pabazuar”.

Kéto kérkesa nga ana e mbrojtjes sé té akuzuarit Rugo-
va i ka kundérshtuar si té pabazuara prokurori Ramiz
Buzhala, i cili e zévendésonte prokurorin Agron Matjani.

Sipas prokurorit Buzhala, i akuzuari Rugova, kur e

Pérfaqgésuesi i Komunés
sé Istogut, Adem Avdijaj,
ka théné senuk i
bashkéngjitet ndjekjes
penale, pasinuk ka dém
gé iéshté shkaktuar
kétij institucioni.

kishte nénshkruar kontratén né favor té kompanisé
“Ma-Con”, gé drejtohet nga véllai i tij, Gani Rugova,
kishte marré pjesé personalisht né njé ¢éshtje ku anétari i
familjes sé tij realizon interes financiar, duke shtuar: “me
kété veprim i hap rrugg realizimit té kontratés né dobi té
firmés sé véllait té tij, dhe me nénshkrimin e té akuzuarit
Rugova éshté mundésuar realizimi i interesit financiar
pér véllain e tij”.

Ai gjithashtu tha se pretendimet e mbrojtjes se i akuzuari
nuk kishte ndérmarré ndonjé veprim qé do té rezultonte
me marrjen e vendimit lidhur me kété tender nuk jané
té géndrueshme, duke shtuar: “né rastin konkret kemi
té béjmé me kontraté me vleré té madhe konfrom Ligjit
pér Prokurimin Publik sipas té cilit kontrata me vleré té
madhe konsiderohet kontrata e furnizimit ose kontrata
e shérbimeve, vlera e sé cilés éshté e barabarté apo mé
e madhe ose mund té pritet té jeté e barabarté me 125
mijé euro, ku pérve¢ nénshkrimit té zyrtarit pérgjegjés
té prokurimit duhet gjithashtu té nénshkruhet edhe nga
zyrtari kryesor i autoritetit kontraktues”.

Sipas tij, kontrata éshté né pajtim té ploté dhe hyn né
kuadér té Ligjit pér Prokurimin Publik dhe se pretendimi
imbrojtjes sé té pandehurit se kontrata e nénshkruar nga
menaxherja e prokurimit Zize Bujupi, ka gené e zbat-
ueshme pa nénshkrimin e Haki Rugovés, éshté i pabazuar.

Ai kérkoi nga gjykata qé kérkesén e tillé pér hedhjen
poshté té aktakuzés ta refuzojé si té pabazuar.

Avokati Besnik Berisha e njoftoi gjykatén dhe proku-
roriné se né rast té refuzimit té kérkesés pér hedhjen
poshté té aktakuzés do té frojné né cilésiné e ekspertit té
prokurimit Besim Mulajn, dhe do té angazhojné edhe njé
ekspertizé financiare pér té rrézuar pretendimet e proku-
rorisé lidhur me fitimin e dobisé financiare té kompanisé
“Ma-Con”.

“Giykata vleréson se aktakuza sie tillé né njé formé, i
pérmban elementet formale sikur qé pércakton neni 241
par.l t&€ KPPK-sé dhe gjykata vleréson se né kété fazeé té

procedurés, ka prova té mjaftueshme pér té& mbéshtetur njé
dyshim té bazuar miré se i akuzuari e ka kryer veprén penale
pér té cilén akuzohet”.

Pretendimet e mbrojtjes
hidhen poshté

Pavarésisht pretendimeve té Rugovés dhe avokatit té tij
pér pafajésiné e tij, aktakuza né kété rast éshté konfir-
muar né javén e paré té muajit prill. Gjykata Themelore
né Pejé e ka konfirmuar aktakuzén e ngritur nga Proku-
roria Themelore né Gjakové ndaj kryetarit té Komunés
sé Istogut, Haki Rugova, pér veprén penale konflikt i
interesit.

Né vendimin e gjykatésit té rastit Sylé Lokaj té cilin e
ka siguruar monitoruesi Sufaj, thuhet se kérkesa e mbro-
jtésit té Rugovés pér hedhjen poshté té aktakuzés ndaj
klientit té tij, éshté e pabazuar, duke shtuar: “Gjykata
vleréson se aktakuza si e tillé né njé formé, i pérmban
elementet formale sikur qé pércakton neni 241 par.1 té
KPPK-sé dhe gjykata vleréson se né kété fazé té proce-
durés, ka prova té mjaftueshme pér té mbéshtetur njé
dyshim té bazuar miré se i akuzuari e ka kryer veprén
penale pér té cilén akuzohet™.

Provat té cilat jané siguruar né fazén e hetimeve nga
Prokuroria Themelore né Gjakové, sipas gjykatésit Lokaj
jané té pranueshme, dhe té njéjtat do té administrohen
dhe vlerésohen gjaté shqyrtimit kryesor.

Ndaj kétij vendimi pala e akuzuar éshté ankuar né
Gjykatén e Apelit, e cila po ashtu né javén e paré té muajit
gershor ka konfirmuar kété aktakuzé dhe e ka cilésuar
si té pabazuar pretendimin e mbrojtjes se prokuroria ka
déshtuar té argumentojé lidhjen kauzale mes nénshkrimit
té kontratés dhe realizimit financiar pér véllain e té pan-
dehurit, Gani Rugova.

Nga veprimet e
pérshkruara né
aktakuzé, tani pér tani
ekzistojné elementet
genésore té veprés
penale pér té cilén éshté
akuzuar i akuzuari
Haki Rugova dhe se
nga provat té cilat i ka
propozuar prokurori pér
lexim gjaté shqyrtimit
gjyqgésor, né té cilat
prova e ka mbéshtetur
dyshimin e bazuar miré
me rastin e ngritjes
sé aktakuzés do té
vlerésohen né shqyrtim
kryesor”.



Si té pabazuar, Apeli e ka konsideruar edhe pretendimin
tjetér té mbrojtésit té Rugovés, avokatit Besnik Berisha,
se né kohén e nénshkrimit té kontratés, Komuna e Istogut
nuk kishte pasur nénkryetar dhe se té gjitha kontratat,
pavarésisht vlerés sé tyre, shkonin te kryetari Rugova pér
nénshkrim dhe se kontrata pér té cilén akuzohet Rugo-
va kishte gené né fuqi nga momenti i nénshkrimit nga
menaxherja e prokurimit né Komunén e Istogut.

Té gjitha kéto pretendime, Gjykata e Apelitika hedhur
poshté pér shkak se sipas saj, Prokuroria Themelore e
Gjakovés ka prova té mjaftueshme pér té mbéshtetur
dyshimin e bazuar mire — se Haki Rugova ka kryer vepér
penale pér té cilén po akuzohet.

Né vendimin e Apelit thuhet:“Nga veprimet e pérsh-
kruara né aktakuzé, tani pér tani ekzistojné elementet
genésore té veprés penale pér té cilén éshté akuzuar i
akuzuari Haki Rugova dhe se nga provat té cilat i ka
propozuar prokurori pér lexim gjaté shqyrtimit gjyqésor,
né té cilat prova e ka mbéshtetur dyshimin e bazuar miré
me rastin e ngritjes sé aktakuzés do té vlerésohen né
shqyrtim kryesor”.

Apeli ka vlerésuar se té gjitha provat jané té pranueshme
dhe té mbéshtetshme, té cilat do té shtjellohen né shqyr-
timin kryesor. Gjykata e shkallés sé dyté ka konstatuar
se edhe aktvendimi i Gjykatés Themelore né Pejé pér
refuzimin e kérkesave pér hedhjen poshté té aktakuzés
ka gené i drejté dhe i ligjshém.

Edhe pas konfirmimit té aktakuzés avokati Besnik
Berisha insiston se i mbrojturi i tij Haki Rugova éshté
i pafajshém.

“Nése kemi njé gjykaté té drejté, objektive, do té désh-
mohet se né rastin e Haki Rugovés nuk ka elemente té ve-
prés penale, konfliktiinteresit”, i ka théné ai Preportr-it.

Nése kemi njé gjykaté
té drejté, objektive,
do té& déshmohet se né
rastin e Haki Rugovés
nuk ka elemente té
veprés penale, konflikt i
interesit”

Rugova nuk u paragqit disa
heré né gjykaté

Kryetari i Komunés sé Istogut, Haki Rugova disa heré
vitin e kaluar nuk ishte paraqitur né gjykaté. Kjo kishte
béré qé disa hereé té shtyhej seanca pér kété rast. Monito-
ruesii Organizatés Cohu!, Artan Sufaj, tregon se né rastin
e Haki Rugovés, seancat jané shtyré disa heré.

Seanca e paré né kété rast, e paraparé té mbahej mé 7
maj 2018, sipas tij kishte déshtuar pér shkak té mungesés
sé kryetarit Rugova, i cili pérmes njé parashtrese kishte
kérkuar gé kjo seancé té shtyhej, me arsyetimin se ende
nuk ka caktuar avokat mbrojtés.

Gijykatési Sylé Lokaj kishte théné se té akuzuarit Rugo-
va do t’i caktohet mbrojtés sipas detyrés zyrtare, nése ai
nuk e bén njé gjé té tillé.

Ndérsa, né seancén e paraparé té mbahej mé 21 maj,
Rugova nuk kishte prezantuar né seancé, edhe pse sipas
gjykatésit Lokaj, ai ishte ftuar me rregull, por mungesén
e tij nuk e kishte arsyetuar. Gjykatési Lokaj kishte para-
lajméruar se né rast se i pandehuri nuk pérgjigjet, do té
ftohet pérmes urdhéresés.

Seanca e 10 shtatorit té vitit té kaluar kishte déshtuar jo
pér faj té Rugovés por té mbrojtésit té tij, avokatit Besnik
Berisha. Ai nuk ishte pajisur me té gjitha shkresat e léndés
dhe me géllim té pérgatitjes sé mbrojtjes kishte kérkuar
shtyrjen e seancés pér njé dité tjetér.

Seanca e 5 néntorit té vitit té kaluar nuk ishte mbajtur
pér shkak se i akuzuari Rugova e kishte njoftuar gjykatén
se ishte né udhétim zyrtar dhe gjykatési i ¢éshtjes, Sylé
Lokaj, ishte i angazhuar né njé trajnim zyrtar.

Problemet me prokurorét

Lénda kundér kryetarit té Istogut, Haki Rugovés, fil-
limisht ishte dérguar né Prokuroriné Themelore né Pejé,
pérkatésisht i ishte deleguar prokurorit Haxhi Sinanaj.
ME 17 janar 2018, prokurori Sinanaj me shkresé i ishte
drejtuar kryeprokurorit té Prokurorisé Themelore né
Gjakové, Ali Selimajt, dhe pas konsultimit me kryep-
rokurorin e Prokurorisé sé Apelit, Haxhi Dérgutin, si dhe
Agim Kurmehajn, lénda ishte deleguar né Prokuroriné
Themelore né Gjakove.

Prokurori Haxhi Sinanaj né shkresén e tij té cilén e ka
siguruar monitoruesi i Organizatés Cohu!, Artan Sufaj,
kishte shkruar:“Arsyeja e dérgimit né kompetencé té
késaj céshtjeje juridike penale pér té pandehurin Haki
Rugova, éshté fakti se me té njéjtin qé njé kohé té gjaté
njihemi dhe jemi né raporte shogérore, andaj pér té
qené njé hetim i drejté dhe i pavarur, pas konsultimit me
kryeprokurorin e Apelit dhe kryeprokurorin e Proku-
rorisé Themelore né Gjakové, jemi dakorduar qé kété
¢éshtje penale ta dérgojmé né kompetencé té Prokurorisé
Themelore né Gjakové”.

Lénda i ishte caktuar prokurorit Agron Matjani, por
edhe ky jo né té gjitha rastet e kishte pérfagésuar até.
Pasi ishin zhvilluar hetimet ndaj tij (Matjanit), ai éshté
zévendésuar nga njé prokuror tjetér, po ashtu nga Proku-
roria Themelore né Gjakové, Ramiz Buzhala, i cili e ka
pérfagésuar rastin né fjalé vetém njéheré dhe até né se-
ancén e marsit. Mbetet té shihet se kush do ta pérfagésojé
aktakuzén e kétij rasti né shqyrtimin kryesor, a do té jeté
ai Buzhala apo ndonjé prokuror tjetér.

Prokurori Matjani i caktuar ta pérfaqésojé kété lendé
éshté shkarkuar nga Késhilli Prokurorial i Kosovés
(KPK) me 10 maj 2019. Ky institucion kishte marré ven-
dim pér t’i propozuar Presidentit té vendit shkarkimin
e tij nga detyra pér shkak té mosrespektimit té réndé té
detyrave zyrtare, vendim qé ka ardhur pas zhvillimit té
procedurave disiplinore nga komisioni pérkatés.

Preportr i ka paré té gjitha deklarimet e pasurisé sé Haki Rugovés né
Agjenciné Kundér Korrupsionit, q& nga viti 2010 e deri me 2019. Passuria
e tij nuk ka pésuar shumé ndryshime pérgjaté viteve, por ai qé prej vitit
2013 nuk ka deklaruar se éshté njéri prej aksionaréve né kompaniné qé
tani e udhéheq véllaii tij, “Ma. Con”, sh.p.k.

Sipas deklarimit té pasurisé né vitin 2010, Rugova kishte
33.3 pér qind té aksioneve né kété kompani. Né dy vitet
pasuese ai kishte 15 pér qind té aksioneve né kompani. Edhe
pse zyrtarisht aksionet ia ka falur véllait té tij, Rugova nuk
i ka shképutur t€ gjitha lidhjet me ndérmarrjen né fjalé. Né
deklarimet e pasurisé, né kété kompani punon bashkéshortja
e tij qé prej vitit 2010. Komuna e Istogut éshté akuzuar
nga opozita né kété komuné se e ka favorizuar kompaniné
“Ma Con”, edhe né disa raste té tjera. Njé rast gé e ka
trajtuar Preportr ka té béjé me ndértimin e memorialit
Ibrahim Rugova, né gendér té qytetit. Fillimisht tenderin
pér ndértimin e kétij memoriali e kishte fituar kompania
“Intering”, e cila udhéhiget nga véllai i ish-asambleistit
té LDK-sé né kété komuné, Hajrush Shoshit, i cili né kété
mandat e udhéheq Drejtoriné e Arsimit. Po ashtu, betoni qé
éshté pérdorur pér ndértimin e sheshit éshté i kompanisé qé
udhéhiget nga familjarét e kryetarit t¢ Komunés sé Istogut,
Haki Rugovés, “Ma. Con” sh.p.k. Kété e ka pranuar veté
Hajrush Shoshi né njé intervisté dhéné Preportr-it.

Opozita né kété komuné e kishte dérguar rastin né proku-
rori, por prokuroria i kishte pushuar hetimet pasi gé, sipas
saj, né kété rast nuk kishte pasur elemente té veprés penale,
konflikt i interesit.

2010

2011

Kompania Ma-Con ishte favorizuar edhe né disa raste té
tjera. Né njé hulumtim qé e ka béré emisioni Drejtésia né
Kosové e gé i ka shérbyer Agjencisé Kundér Korrupsionit
pér paraqitjen e kallézimit penal, i cili éshté finalizuar me
aktakuzeé nga prokuroria, tregon se si qysh né vitin 2013
kur Haki Rugova ishte kryeshef ekzekutiv né Komunén e
Istogut, kompania Ma. Con, kishte ndértuar objekt shtaté
katésh né pronén komunale. Né pronén komunale kjo
kompani zhvillon edhe veprimtariné e gurthyesit. Sipas té
dhénave gé i ka nxjerr Preportr, kompania Ma. Con, gjaté
viteve 2009-2018 ka marré dy licenca pér shfrytézim té
gurit té forté (gurthyes).

Florin Dreshaj, ish-asambleist i Lévizjés Vetévendosje!,
né KK té Istogut thoté se né té gjithé rastet kur familja
e kryetarit éshté favorizuar né punét publike ata kané
reaguar me gjithé partité tjera qé jané né opozité, por re-
agimet e tyre nuk jané marré parasysh.

“Ka raste kur tenderin e ka marré njé kompani tjetér,
por punimet i ka kryer kompania Ma-Con, si rasti i me-
morialit. Ne e patém dérguar kété rast né prokurori por
nuk pat ndodhur asgjé. Prokuroria né kété rast i ka mbyl-
lur hetimet me pretendimin qé nuk kané gjetur konflikt
interesi”, thoté ai.

